
QASHQADARYO VILOYATI HUDUDLARIDA YER-SUV 

RESURSLARIDAN FOYDALANISH SAMARADORLIGINI 

OSHIRISH YO‘LLARI 
Qurbonov Alisher Boboqulovich 

 

WAYS TO INCREASE THE EFFICIENCY OF LAND AND 

WATER RESOURCE USE IN THE TERRITORIES OF 

QASHQADARYO REGION 
Kurbonov Alisher 

 

ПУТИ ПОВЫШЕНИЯ ЭФФЕКТИВНОСТИ 

ИСПОЛЬЗОВАНИЯ ЗЕМЕЛЬНО-ВОДНЫХ РЕСУРСОВ НА 

ТЕРРИТОРИЯХ КАШКАДАРЬИНСКОЙ ОБЛАСТИ 
Курбонов Алишер Бобокулович 

 

Annotatsiya: Mazkur maqolada 2010–2025 yillar davomida O‘zbekiston Respublikasi, Qashqadaryo va 

Surxondaryo viloyatlari bo‘yicha jami hamda qishloq xo‘jaligida faoliyat yurituvchi tadbirkorlik sub’ektlari sonining 

dinamikasi, shuningdek qishloq xo‘jaligi tadbirkorlik sub’ektlarining jami sub’ektlar tarkibidagi ulushi tahlil qilingan. 

Statistik ma’lumotlar asosida uch hudud kesimida ko‘rsatkichlarning o‘sish sur’atlari qiyoslangan, 2023–2025 yillarda 

kuzatilgan tadbirkorlik sub’ektlari sonining qisqarish tendensiyasi sabablari muhokama qilingan. Tadqiqot natijalariga 

ko‘ra, qishloq xo‘jaligida tadbirkorlik faolligi hududiy kesimda notekis rivojlanmoqda, xususan Surxondaryo 

viloyatida qishloq xo‘jaligi sub’ektlari soni eng yuqori o‘sish sur’atiga erishgan.  

Kalit so‘zlar: tadbirkorlik sub’ektlari, qishloq xo‘jaligi, tadbirkorlikning hududiy tuzilishi, kichik biznes. 

Аннотация: В данной статье проанализирована динамика общего числа субъектов 

предпринимательства, а также субъектов, действующих в сельском хозяйстве, по Республике Узбекистан, 

Кашкадарьинской и Сурхандарьинской областям за 2010–2025 годы, а также доля сельскохозяйственных 

субъектов предпринимательства в общей структуре субъектов. На основе статистических данных 

сопоставлены темпы роста показателей в разрезе трёх регионов, обсуждены причины сокращения числа 

субъектов предпринимательства, наблюдавшегося в 2023–2025 годах. Согласно результатам исследования, 

предпринимательская активность в сельском хозяйстве развивается неравномерно в региональном разрезе, 

при этом Сурхандарьинская область достигла наивысшего темпа роста числа сельскохозяйственных 

субъектов предпринимательства.  

Ключевые словa: субъекты предпринимательства, сельское хозяйство, Кашкадарьинская область, 

Сурхандарьинская область, региональная структура предпринимательства, малый бизнес. 

Abstract: This article analyzes the dynamics of the total number of business entities, as well as those operating 

in agriculture, in the Republic of Uzbekistan, Qashqadaryo region, and Surkhandarya region over 2010 2025, along 

with the share of agricultural business entities within the total. Based on statistical data, growth rates were compared 

across the three regions, and the reasons behind the decline in the number of business entities observed in 2023–2025 

were discussed. The findings show that entrepreneurial activity in agriculture has developed unevenly across regions, 

with Surkhandarya region achieving the highest growth rate in the number of agricultural business entities.  

Keywords: business entities, agriculture, Qashqadaryo region, Surkhandarya region, regional structure of 

entrepreneurship, small business. 

 

KIRISH 

Yer va suv resurslari qishloq xo‘jaligi ishlab 

chiqarishining asosiy omillari hisoblanib, ulardan 

oqilona foydalanish mamlakat oziq-ovqat xavfsizligini 

ta’minlashning muhim sharti hisoblanadi. So‘nggi 

yillarda O‘zbekistonda, jumladan Qashqadaryo 

viloyatida iqlim o‘zgarishi, suv resurslarining 

cheklanganligi va aholi sonining o‘sishi natijasida 

qishloq xo‘jaligi yerlaridan va suvdan samarali 

foydalanish masalasi alohida dolzarblik kasb etmoqda. 

Qashqadaryo viloyati respublikaning yirik 

qishloq xo‘jaligi mintaqalaridan biri bo‘lib, uning 

iqtisodiyotida paxtachilik, g‘allachilik, bog‘dorchilik va 

chorvachilik yetakchi o‘rin tutadi. Vodiy va tog‘oldi 

tumanlari suv ta’minoti darajasi, tuproq unumdorligi 

hamda irrigatsiya infratuzilmasi jihatidan bir-biridan farq 

qiladi, bu esa tumanlar kesimida yer va suvdan 

foydalanish samaradorligining notekis taqsimlanishiga 

olib keladi. Shu jihatdan Qashqadaryo viloyati tumanlari 

misolida qishloq xo‘jaligiga mo‘ljallangan yerlar, suvdan 

https://globalsciencehub.uz/index.php/IE/uz

foydalanish hajmi va qishloq xo‘jaligi mahsulotlari 

ishlab chiqarish hajmi o‘rtasidagi bog‘liqlikni statistik 

tahlil qilish, shuningdek bir gektar yerdan va bir metr kub 

suvdan olinadigan daromad ko‘rsatkichlari asosida 

tumanlarning resurs samaradorligini baholashdan iborat. 

Yer va suv resurslaridan foydalanish 

samaradorligi masalasi qishloq xo‘jaligi iqtisodiyoti 

sohasida keng o‘rganilgan yo‘nalishlardan biri 

hisoblanadi. Xalqaro amaliyotda «suvdan foydalanish 

samaradorligi» («water use efficiency») tushunchasi 

keng qo‘llanilib, u odatda sarflangan suv birligiga to‘g‘ri 

keladigan mahsulot yoki daromad hajmi orqali 

o‘lchanadi va suv tanqis mintaqalarda suv resurslarini 

boshqarish samaradorligini baholashning asosiy mezoni 

sifatida tavsiya etiladi. 

Markaziy Osiyo, jumladan O‘zbekiston sharoitida 

suv tanqisligi va iqlim o‘zgarishi mavzusida ko‘plab 

ilmiy izlanishlar amalga oshirilgan bo‘lib, ularda asosiy 

e’tibor sug‘orma dehqonchilikda suv sarfini kamaytirish, 

tomchilatib sug‘orish va boshqa suv tejovchi 

texnologiyalarni joriy etish masalalariga qaratilgan. Yer 

resurslaridan foydalanish samaradorligi esa yer 

unumdorligi, kadastr bahosi va bonitet balli kabi 

ko‘rsatkichlar orqali baholanib, mahalliy olimlarning 

ishlarida hududlar kesimida uning tabiiy-iqlim sharoiti va 

xo‘jalik yuritish usullariga bog‘liq holda farqlanishi 

masalasi alohida o‘rin tutadi. 

Mavjud adabiyotlar tahlili shuni ko‘rsatadiki, 

viloyat yoki tuman miqyosida yer va suv resurslaridan 

foydalanish samaradorligini bir vaqtning o‘zida ikkala 

ko‘rsatkich — bir gektar yerga va bir metr kub suvga 

to‘g‘ri keladigan daromad — asosida qiyosiy baholovchi 

tadqiqotlar nisbatan kam uchraydi. Mazkur holat 

Qashqadaryo viloyati tumanlari misolida ushbu ikki 

ko‘rsatkichni birgalikda tahlil qilishga bag‘ishlangan 

mazkur mavzuning dolzarbligini belgilaydi. 

ADABIYOTLAR TAHLILI 

N.Asaul [1] fikricha, tadbirkorlik- bu iqtisodiy 

faoliyatning o‘ziga xos turi bo‘lib, uning mohiyati bozor 

almashinuvi orqali o‘z a’zolarining o‘ziga xos 

ehtiyojlariga bo‘lgan jamiyat talabini rag‘batlantirish va 

qondir ishdan iborat bo‘lib, bozor muvozanati buzilishi 

orqali raqobatdosh ustunliklarga ega bo‘lishga 

qaratilgan. Qishloq xo‘jaligida tadbirkorlik ma’lum bir 

sub’ektlar va tadbirkorlik faoliyatining ob’ektlari 

ishtirokini o‘z ichiga oladi. I.V. Ukrainsevaning 

so‘zlariga ko‘ra [2], xo‘jalik yurituvchi sub’ektlar – bu 

xo‘jalik faoliyatini olib boradigan va to‘liq javobgarlikni 

o‘z zimmalariga  oladigan tadbirkorlarning o‘zlari.  

Rossiyaning "Bosh direktor" jurnali [3] ikkita 

asosiy global muammo yo‘nalishini etirof etadi:  

➢ oziq-ovqatga muhtoj kishilarning darajasi 

va agrar munosabatlarning qoloqligi. Ko‘pgina 

rivojlanayotgan mamlakatlarda o‘z qishloq xo‘jaligi 

aholini oziq-ovqat bilan ta’minlay olmaydi va oziq- 

ovqatga bo‘lgan ehtiyojini qondira olmaydi. Shu bois 

ko‘pchilik ochlikdan aziyat chekmoqda.  Zero, ishlab 

chiqarish hajmi o‘sib borsa-da, och odamlar soni hali 

ham ko‘pchilikni tashkil qiladdi. Birlashgan millatlar 

tashkilotining aholishunoslik jamg‘armasi ma’lumotiga 

ko‘ra 2021 yil 1 yanvardagi ma’lumotiga ko‘ra12 hozirgi 

paytda dunyodagi nochorlar soni taxminan 1181,25  

million kishini tashkil etadi, bu umumiy aholining 

taxminan 15 foizini tashkil qiladi. Dunyo aholisining 60 

foizi Osiyo mamalakatlariga tug‘ri kelishinini hisobga 

olsak, ushbu mamlakatlarda birlamchi ehtiyojlarni 

qondira olmaydigan aholi soni ko‘pligini anglatadi. 

Shuningdek, rivojlangan mamlakatlarda yashash 

minumimidan kam daromad ega kambag‘allar, jumladan, 

Rossiyada 17,6 mln.(12.1%),13. Yevropa ittifoqida 

kambag‘allar soni 85 mln.(17%) kishi, Amerika 

Qo‘shma shtatlarida 40 mln. kishini tashkil qiladi14. Shu 

nuqtai nazardan, bu muammo birinchi va eng muhim 

hisoblanadi.  

Ikkinchi dunyo muammosi agrar munosabatlar 

bilan bog‘liq. U turli mamlakatlarda qishloq xo‘jaligi 

rivojlanishidagi farq tufayli paydo bo‘lgan. Ba’zi 

mamlakatlarda yangi yuqori samarali texnologiyalar va 

o‘sish usullarini qo‘llash orqali qishloq xo‘jaligi sohasi 

yuqori darajada. Ammo ayrim mamlakatlarda o‘tmish 

qoldiqlaridan kelib chiqqan holda bozor munosabatlariga 

mos mulkchilik shakllari va munosabatlari tug‘ri yo‘lga 

quyilmagan. Ushbu bo‘shliq mamlakatlar o‘rtasidagi 

qishloq xo‘jaligi munosabatlarida qiyinchiliklarni 

keltirib chiqarmoqda. Ushbu holat O’zbekiston 

respublikasiga ham ta’sir ko‘rsatmasdan qolmaydi 

Ushbu tadqiqotni amalga oshirishda kichik biznes 

rivojining nazariy-uslubiy asoslari, agrar sohada kichik 

biznes rivoji, qishloq xo‘jaligi mahsulotlari bozori 

taraqqiyotidagi roli, unga ta’sir qiluvchi omillarni 

o‘rganish kabi yo‘nalishlarda ilmiy tadqiqot ishini olib 

borgan bir qator olimlarning ishlari nazariy jihatdan tahlil 

qilindi. Tadqiqot metodologiyasi sifatida ilmiy 

tadqiqotlarning dialektika nazariyasiga tayangan holda 

analiz va sintez, statistik tahlil usullaridan foydalanildi. 

TAHLIL VA NATIJALAR  

Tadqiqot uchun asosiy manba sifatida 

Qashqadaryo viloyati bo‘yicha 2025 yilga oid statistik 

ma’lumotlar — jumladan viloyat va uning 13 ta tumani 

(G‘uzor, Dehqonobod, Qamashi, Qarshi, Koson, Kasbi, 

Kitob, Mirishkor, Muborak, Nishon, Chiroqchi, 

Shahrisabz tumani va Yakkabog‘) bo‘yicha qishloq 

xo‘jaligiga mo‘ljallangan yerlar maydoni (gektar), 

suvdan foydalanish hajmi, qishloq xo‘jaligi mahsulotlari 

ishlab chiqarish hajmi (mlrd. so‘m), bir gektar yerdan va 

bir metr kub suvdan olinadigan daromad ko‘rsatkichlari 

olindi. 

1-jadval  

Qashqadaryo viloyati va uning tumanlari bo‘yicha 2025 yil uchun asosiy ko‘rsatkichlar keltirilgan15. 

 
12 https://www.unfpa.org/data/world-population-dashboard 
13 https://www.interfax.ru/business/806527 
14 https://visasam.ru/emigration/canadausa/bednost-v-ssha.html 

15 Qashqadaryo viloyati statistika bosh boshqarmasi 
ma’lumotlari 

https://globalsciencehub.uz/index.php/IE/uz
https://www.unfpa.org/data/world-population-dashboard
https://www.interfax.ru/business/806527
https://visasam.ru/emigration/canadausa/bednost-v-ssha.html

Hudud nomi 

Qishloq 

xo‘jaligiga 

muljallangan 

yerlar 

Suvdan 

foydalanish 

xajmi,metr kub 

Qishloq xo‘jalik 

mahsulotlari 

ishlab chiqarish 

xajmi,mlad. 

So‘m 

Bir gektar 

yerdan 

olingan 

daromad 

Bir metr 

kub suv 

hisobiga 

olingan 

daromad 

Qashqadaryo viloyati 2328764 3643,82 49950,0 21449,15 13708,1 

Fuzor 249285 180,37 3247,8 13028,46 18006,3 

Dehqonobod 287926 10,31 2135,0 7415,1 207080,5 

Qamashi 145242,9 178,91 4572,3 31480,37 25556,4 

Qarshi 84636,9 414,66 3834,8 45308,84 9248,1 

Koson 182061 592,26 5108,1 28057,08 8624,8 

Kasbi 70230 451,16 4102,3 58412,36 9092,8 

Kitob 95957 81,35 3510,1 36579,93 43148,1 

Mirishkor 298938,8 556,38 2505,9 8382,652 4503,9 

Muborak 291086 265,01 3451,4 11856,98 13023,7 

Nishon 175963 482,84 4255,8 24185,77 8814,1 

Chiroqchi 86785,8 140,48 3340,3 38489,02 23777,8 

Shahrisabz t 90043 136,33 2957,0 32839,87 21690,0 

Yakkabogʻ 103422,8 153,76 3446,0 33319,54 22411,6 

Shuni ta’kidlash lozimki, «bir gektar yerdan 

olingan daromad» va «bir metr kub suv hisobiga olingan 

daromad» ko‘rsatkichlari manba jadvalida tayyor holda 

keltirilgan bo‘lib, ular qayta hisoblanmasdan, faqat 

qiyosiy tahlil predmeti sifatida ishlatilgan. Ayrim 

tumanlarda (masalan, Dehqonobodda) suvdan 

foydalanish hajmining nisbatan kichik qiymatga ega 

ekanligi natijasida bir metr kub suvga to‘g‘ri keladigan 

daromad ko‘rsatkichi statistik jihatdan keskin yuqori 

chiqishi mumkinligi tahlilda alohida izohlangan. 

Jadval ma’lumotlaridan ko‘rinib turibdiki, viloyat 

bo‘yicha jami qishloq xo‘jaligiga mo‘ljallangan yerlar 

maydoni 2 328 764 gektarni tashkil etadi. Viloyat 

bo‘yicha qishloq xo‘jaligi mahsulotlari ishlab chiqarish 

hajmi 49 950,0 mlrd. so‘mni tashkil etib, bir gektar 

yerdan o‘rtacha 21 449,15 so‘m, bir metr kub suvdan esa 

13 708,1 so‘m daromad olingan. 

Yer maydoni bo‘yicha eng katta tumanlar 

Mirishkor (298 938,8 ga), Muborak (291 086 ga) va 

G‘uzor (249 285 ga) hisoblanadi, eng kichik yer 

maydoniga ega tumanlar esa Qarshi (84 636,9 ga) va 

Chiroqchi (86 785,8 ga)dir. 

Suvdan foydalanish hajmi bo‘yicha eng yuqori 

ko‘rsatkichga Koson (592,26), Nishon (482,84) va Kasbi 

(451,16) tumanlari ega bo‘lsa, eng past ko‘rsatkich 

Dehqonobod (10,31) va Kitob (81,35) tumanlarida qayd 

etilgan. 

Qishloq xo‘jaligi mahsulotlari ishlab chiqarish 

hajmi bo‘yicha yetakchi tumanlar Koson (5108,1 mlrd. 

so‘m), Nishon (4255,8 mlrd. so‘m) va Kasbi (4102,3 

mlrd. so‘m) hisoblanadi. 

Bir gektar yerdan olingan daromad ko‘rsatkichi 

bo‘yicha reyting quyidagicha shakllangan (yuqoridan 

pastga): Kasbi (58 412,36 so‘m), Qarshi (45 308,84 

so‘m), Chiroqchi (38 489,02 so‘m), Kitob (36 579,93 

so‘m), Yakkabog‘ (33 319,54 so‘m), Shahrisabz tumani 

(32 839,87 so‘m), Qamashi (31 480,37 so‘m), Koson (28 

057,08 so‘m), Nishon (24 185,77 so‘m), viloyat 

o‘rtachasi (21 449,15 so‘m), G‘uzor (13 028,46 so‘m), 

Muborak (11 856,98 so‘m), Mirishkor (8382,65 so‘m) va 

Dehqonobod (7415,10 so‘m). 

Bir metr kub suv hisobiga olingan daromad 

ko‘rsatkichi bo‘yicha esa Dehqonobod tumani (207 

080,5 so‘m) sezilarli darajada ajralib turadi, undan 

keyingi o‘rinlarni Kitob (43 148,1 so‘m), Qamashi (25 

556,4 so‘m), Chiroqchi (23 777,8 so‘m), Yakkabog‘ (22 

411,6 so‘m) va Shahrisabz tumani (21 690,0 so‘m) 

egallaydi. Eng past ko‘rsatkichlar Mirishkor (4503,9 

so‘m), Koson (8624,8 so‘m), Nishon (8814,1 so‘m), 

Qarshi (9248,1 so‘m) va Kasbi (9092,8 so‘m) 

tumanlarida qayd etilgan. 

Olingan natijalar Qashqadaryo viloyati tumanlari 

o‘rtasida yer va suv resurslaridan foydalanish 

samaradorligida sezilarli farqlar mavjudligini ko‘rsatadi. 

Diqqatga sazovor jihati shundaki, bir gektar yerdan 

yuqori daromad olayotgan tumanlar (Kasbi, Qarshi) bir 

metr kub suvga nisbatan past yoki o‘rtacha darajadagi 

daromad ko‘rsatkichiga ega, ya’ni bu tumanlarda 

intensiv sug‘orish, ya’ni birlik maydonga ko‘proq suv 

sarflash hisobiga yuqori hosildorlikka erishilgan bo‘lishi 

mumkin. Bu holat, o‘z navbatida, suv resurslaridan 

foydalanish samaradorligini oshirish rezervlari 

mavjudligidan dalolat beradi. 

https://globalsciencehub.uz/index.php/IE/uz

Kitob va Qamashi tumanlarida esa nisbatan 

yuqori yer va suv samaradorligi bir vaqtda kuzatilgan, bu 

esa ushbu tumanlarda qo‘llanilayotgan agrotexnika, ekin 

turlari tarkibi yoki sug‘orish usullarining nisbatan 

samarali ekanligini ko‘rsatishi mumkin. 

Dehqonobod tumani bo‘yicha bir metr kub suvga 

to‘g‘ri keladigan daromadning g‘ayrioddiy yuqori 

qiymati (207 080,5 so‘m) alohida izohga muhtoj. Ushbu 

ko‘rsatkich, birinchi navbatda, tumanda rasman qayd 

etilgan suvdan foydalanish hajmining boshqa tumanlarga 

nisbatan bir necha o‘n baravar kichikligi (10,31) bilan 

bog‘liq bo‘lib, bu quyidagi sabablarga ko‘ra yuzaga 

kelishi mumkin: tumanning tog‘li relefi sharoitida 

lalmikor (sug‘orilmaydigan) dehqonchilik ulushining 

yuqoriligi, yer osti suvlari yoki mahalliy manbalardan 

foydalanishning statistikada to‘liq aks etmasligi, yoxud 

hisobot metodologiyasidagi farqlar. Shu sababli, mazkur 

ko‘rsatkich bo‘yicha xulosalar ehtiyotkorlik bilan talqin 

qilinishi lozim va alohida chuqurroq tadqiqotni talab 

etadi. 

Mirishkor, Koson va Nishon tumanlarida bir metr 

kub suvga to‘g‘ri keladigan daromadning past darajada 

bo‘lishi ushbu hududlarda suvni tejamkor sarflash 

texnologiyalarini (tomchilatib sug‘orish, lazer bilan 

tekislash va boshqalar) joriy etish, shuningdek yuqori 

qo‘shilgan qiymatga ega ekin turlariga o‘tish orqali 

samaradorlikni sezilarli darajada oshirish imkoniyati 

mavjudligini ko‘rsatadi. 

Umuman olganda, tahlil natijalari yer 

maydonining kattaligi bilan undan olinadigan daromad 

o‘rtasida to‘g‘ridan-to‘g‘ri bog‘liqlik mavjud emasligini 

tasdiqlaydi — masalan, eng katta yer maydoniga ega 

Mirishkor tumani bir gektar yerdan daromad bo‘yicha 

oxirgi o‘rinlardan birini egallaydi, bu esa ekstensiv, ya’ni 

maydonni kengaytirish hisobiga emas, balki intensiv, 

resurslardan samarali foydalanish hisobiga rivojlanish 

strategiyasining muhimligini ko‘rsatadi. 

XULOSA 

O‘tkazilgan tahlil asosida quyidagi xulosalarga 

kelish mumkin: 

– Qashqadaryo viloyati tumanlari o‘rtasida 

qishloq xo‘jaligi yerlari va suv resurslaridan foydalanish 

samaradorligida sezilarli tafovutlar mavjud bo‘lib, bir 

gektar yerdan olinadigan daromad 7415,1 so‘mdan 

(Dehqonobod) 58 412,4 so‘mgacha (Kasbi), ya’ni deyarli 

8 baravargacha farq qiladi; 

– Yer maydonining kattaligi resurs 

samaradorligining yuqori bo‘lishini kafolatlamaydi; 

aksincha, ba’zi kichik maydonli tumanlar (Kasbi, Qarshi) 

yuqori daromadga erishgan, bu intensiv xo‘jalik yuritish 

usullarining samaradorligini tasdiqlaydi; 

– Suvdan foydalanish samaradorligi bo‘yicha 

Mirishkor, Koson va Nishon tumanlari eng past 

ko‘rsatkichlarga ega bo‘lib, ushbu hududlarda suv 

tejovchi texnologiyalarni joriy etish bo‘yicha maqsadli 

chora-tadbirlar ishlab chiqish tavsiya etiladi; 

– Kitob va Qamashi tumanlarining ijobiy tajribasi 

— bir vaqtning o‘zida yer va suv resurslaridan yuqori 

samaradorlikda foydalanish — boshqa tumanlar uchun 

namuna sifatida o‘rganilishi va tarqatilishi maqsadga 

muvofiqdir; 

– Dehqonobod tumani bo‘yicha aniqlangan 

g‘ayrioddiy statistik ko‘rsatkich alohida, chuqurroq 

tadqiqotni, jumladan tuman miqyosida suv manbalari va 

sug‘orish tizimini batafsil o‘rganishni talab etadi. 

